
REPUBLIKA E SHQIPËRISË 

KOMISIONI I PROKURIMIT PUBLIK 

 

 

V E N D I M   

  

K.P.P.592/2019 

 

Komisioni i Prokurimit Publik, i përbërë nga: 

 

Evis Shurdha   Kryetar 

Enkeleda Bega  Nënkryetar 

Vilma Zhupaj   Anëtar 

Lindita Skeja   Anëtar 

Merita Zeqaj   Anëtar 

 

Në mbledhjen e datës 10.09.2019 shqyrtoi ankesën me: 

 

Objekt: Shfuqizimin e vendimit të KVO-së mbi skualifikimin e 

ofertës së operatorit ekonomik “Kevin Construction” 

shpk nga procedura e prokurimit “Procedurë e Hapur”, 

me Nr. REF-23656-05-24-2019, me objekt 

“Rikonstruksioni i rrugës " 8 Marsi", Lagja "Visarion 

Xhuvani", me fond limit 13,110,055 leke pa tvsh, 

zhvilluar në datën 26.06.2019 nga autoriteti kontraktor, 

Bashkia Elbasan. 

 

Ankimues: “Kevin Construksion” shpk 

  Rruga “Adem Jashari”, Nd.4, H.10 Tiranë 

 

Autoriteti Kontraktor:  Bashkia Elbasan 

Rr. “Qemal Stafa”, Elbasan. 

 

Baza Ligjore: Ligji nr. 9643 datë 20.11.2006 “Për Prokurimin 

Publik”, i ndryshuar, neni 19/1 e vijues, Vendimi i 

Këshillit të Ministrave nr. 914, datë 29.12.2014 “Për 

Miratimin e Rregullave të Prokurimit Publik”, i 

ndryshuar, Vendimi i Komisionit të Prokurimit Publik 

nr. 596/2018, datë 12.09.2018 “Për miratimin e 

rregullave “Për Organizimin dhe Funksionimin e 

Komisionit të Prokurimit Publik 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim të ankimuesit, dokumentacionin e paraqitur nga autoriteti, pretendimet e 

ankimuesit, dhe pasi diskutoi çështjen në tërësi, 

 

V Ë R E N: 

 

I 

Vlerësimi paraprak 

 

1. Pas shqyrtimit paraprak të ankesës të mbështetur në dokumentacionin e dërguar nga  

operatori ekonomik ankimues, Komisioni i Prokurimit Publik konstatoi se ky i fundit ka 

prima facie interes në këtë procedurë prokurimi dhe për këtë arsye legjitimohet për të 

paraqitur ankesë në lidhje me të, bazuar në pikën 1 të nenit 63 të ligjit nr. 9643, datë 

20.11.2006 “Për Prokurimin Publik”, i ndryshuar; 

 

I.2. Operatori ekonomik ka paraqitur fillimisht ankesë pranë autoritetit kontraktor, dhe më 

pas ka paraqitur ankesë, pranë Komisionit të Prokurimit Publik, si organi më i lartë në fushën 

e prokurimeve, që shqyrton ankesat për procedurat e prokurimit, në përputhje me kërkesat e 

përcaktuara në ligjin nr. 9643, datë 20.11.2006 “Për Prokurimin Publik”;  

 

I.3. Ka respektuar afatet ligjore të paraqitjes së ankesës pranë autoritetit kontraktor dhe 

Komisionit të Prokurimit Publik; 

 

Në këto kushte Komisioni i Prokurimit Publik mori në shqyrtim në themel objektin e ankesës 

së operatorit ekonomik ankimues. 

 

II 

Rrethanat e çështjes 

 

 

II.1 Në datën 24.05.2019 është publikuar në sistemin e prokurimeve elektronike, procedura e 

prokurimit “Procedurë e Hapur”, me Nr. REF-23656-05-24-2019, me objekt 

“Rikonstruksioni i rrugës "8 Marsi", Lagja "Visarion Xhuvani", me fond limit 13,110,055 

leke pa tvsh, zhvilluar në datën 26.06.2019 nga autoriteti kontraktor, Bashkia Elbasan. 

 

II.2. Në datën   26.06.2019 autoriteti kontraktor ka zhvilluar procedurën e prokurimit, objekt 

ankimi. 

II.3. Në datën 16.07.2019 autoriteti kontraktor ka njoftuar operatorët ekonomikë pjesëmarrës, 

nëpërmjet sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave ku rezulton si më poshtë vijon: 

- B-93   8,711,441 I skualifikuar 

- Blerimi   9,000,000 I skualifikuar 

- Avduli   9,291,274 I skualifikuar 

- Kevin Construksion 9,433,352 I skualifikuar 

- Glavenica   10,855,341 I skualifikuar 

- Sark   10,736,818 I skualifikuar 

- Ergi   11,396,947 I kualifikuar 

- Leon Konstruksion 11,403,943.64 I kualifikuar 

- Alesio-2014  12,348,317.23 I kualifikuar 

- Bajrami N   12,431,213.2 I kualifikuar 

 

II.4. Në datën 16.07.2019 operatori ekonomik “Kevin Construksion” shpk është njoftuar 

elektronikisht për klasifikimin e ofertave si dhe skualifikimin e tij në këtë procedurë 

prokurimi për arsyet si më poshtë vijon: 

 

- 1. Operatori Ekonomik ne permbushje te pikes 2.3.8 te Kapaciteti teknik: 2.3.8 

Operatori ekonomik duhet te kete te punesuar minimalisht 2 (dy) punonjes 

manovratorë të mjeteve të rënda . Per keto punonjes duhet te paraqitet kontrata e 

punes e vlefshme , deshmite e drejtimit te vlefshme,leshuar nga institucionet 

perkatese , deshmite e kualifikimit te sigurimit teknik te vlefshme, dëshmitë e 

drejtimit te leshuara nga D.P.SH.T Rrugore si dhe te figuroje ne listepagesat e 

shoqerise per te pakten 3(tre) muajt e fundit. Agim Sakaj dhe Sami Shahu jane 

deklaruar nga OE si manovratore , por bazuar ne listepagesat e shoqerise “Kevin 

Construksion” sh.p.k te paraqitura ne SPE per muajin e fundit si dhe bazuar ne 

VKM nr 514, date 20.09.2017 "PËR MIRATIMIN E LISTËS KOMBËTARE TË 

PROFESIONEVE (LKP), TË RISHIKUAR": rezulton se Agim Sakaj i deklaruar si 

manovrator me kod 7131.07 figuron te jete bojaxhi per ndertesa ndersa Sami 

Shahu i deklaruar si manovrator me kod 8322.01 figuron te jete shofer .  

 

- 2. Operatori Ekonomik ka lidhur kontrate me Bashkine Patos per objektin : 

"Rikonstruksioni i rruges "Alit Gjeriti", Zharrez, Patos " , por nuk ka asnje 

pasqyrim ne QKB per shtimin e vendit te ushtrimit te aktivitetit, duke iu shmangur 

detyrimeve ligjore , duke mos shlyer taksat dhe tarifat vendore per bashkine 

Patos. Operatori Ekonomik s'kualifikohet ne lidhje me keto kritere.  

Në nenin 46, pika 1/b, të ligjit nr.9643 dt.20.11.2006 “Për Prokurimin Publik”, i    

ndryshuar parashikohet se : “[…] Operatorët ekonomikë, për të marrë pjesë në 

procedurat e prokurimit, duhet të kualifikohen, pasi të kenë përmbushur të gjitha 

kriteret e mëposhtme, që autoriteti kontraktor i vlerëson të nevojshme, për sa kohë 

që ato janë në përpjesëtim me natyrën dhe përmasat e kontratës që do të 

prokurohet dhe jodiskriminuese: b) aftësia teknike: operatorët ekonomikë 

vërtetojnë se zotërojnë kualifikimet e nevojshme teknike, profesionale, kapacitetet 

organizative, makineritë, pajisjet e asete të tjera fizike, aftësitë organizative, 

reputacionin dhe besueshmërinë, përvojën e duhur, si dhe personelin e nevojshëm, 

për të zbatuar kontratën, siç është përshkruar nga autoriteti kontraktor në 

njoftimin e objektit të kontratës[...]” “ Ndërsa në nenin 53 pika 3 të ligjit nr.9643 

datë 20.11.2006 “Për Prokurimin Publik” të ndryshuar parashikohet se 

“Autoriteti kontraktor, në zbatim të pikës 4 të këtij neni, vlerëson një ofertë të 

vlefshme, vetëm nëse ajo është në përputhje me të gjitha kërkesat dhe specifikimet 

e përcaktuara në njoftimin e kontratës dhe në dokumentet e tenderit, pa rënë 

ndesh me përcaktimet e nenit 54 të këtij ligji.” 

 

II.5. Në datën 19.07.2019 operatori ekonomik ankimues ka paraqitur fillimisht ankesë pranë 

autoritetit kontraktor duke kundërshtuar vendimin e KVO-së për skualifikimin e ofertës së tij 

në procedurën e mësipërme të prokurimit në mënyrë të përmbledhur me argumentat si më 

poshtë: 

- Lidhur me asryen e parë të skualifikimit sqarojmë se: AK në kriteret kualifikuese 

të kësaj procedure prokurimi në pikën 2.3.8 ka kërkuar:  2.3.8 Operatori 

ekonomik duhet te kete te punesuar minimalisht 2 (dy) punonjes manovratorë të 

mjeteve të rënda . Per keto punonjes duhet te paraqitet kontrata e punes e 

vlefshme , deshmite e drejtimit te vlefshme,leshuar nga institucionet perkatese , 

deshmite e kualifikimit te sigurimit teknik te vlefshme, dëshmitë e drejtimit te 

leshuara nga D.P.SH.T Rrugore si dhe te figuroje ne listepagesat e shoqerise per 

te pakten 3(tre) muajt e fundit. 

Në përmbushje të këtij kriteri kualifikues shoqëria jonë ka paraqitur në këtë 

procedurë prokurimi dokumentacionin si vijon:  

1. Asim Sakaj-Manovrator (Kontratë Pune e Vlefshme, Dëshmi aftësie 

profesionale, dëshmi kualifikimi sigurimi teknik) 

2. Sami Shahu –Manovrator (Kontratë Pune e vlefshme, Dëshmi aftësie 

profesionale, dëshmi kualifikimi sigurimi teknik) 

3. Islam Palushi-Manovrator (Kontratë Pune e vlefshme, Dëshmi aftësie 

profesionale, dëshmi kualifikimi sigurimi teknik) 

Gjithashtu këta punonjës janë të deklaruar në listpagesat e shoqërisë për 

kohën e kërkuar nga kriteri në DST. AK në asnjë moment në DST nuk ka 

kërkuar që OE të vërtetojnë nëpërmjet kodeve përkatëse në listpagesa 

profeisonin e punonjësit. Nuk arrijmë të kuptojmë se përse autoriteti vlerëson 

se një nojaxhi nuk mund të jetë në profesionin manovrator?? Përse një shofer 

nuk mund të ketë edhe profesionin manovrator?? Theksojmë këtu se në 

përdorimin e përditshëm të sistemit Online të E-Tatimet konstatohet se për të 

njëjtin punonjës sistemi nuk mund të regjistrojë 2 kode profesioni që do të 

ishte normale dhe pa asnjë pengesë ligjore. AK referuar dokumentacionit të 

paraqitur në tender nuk ka pasur kursesi përse të dyshojë që punonjësit nuk 

kanë profesionet e deklaruara. 

Së pari dëshmia e kualiifkimit të sigurimit teknik lëhsohet prej një organi të 

pavarur nga OE-të të cilët përpara se ta lëshojë cerifikatën kërkron vërtetim 

shoqëruar me dokumentacion provues mbi profesionin e punonjësit që 

kërkohet të pajiset me këtë dëshmi. Pra një organ i pavarur i njohur në shtetin 

Shqiptar e ka vërtetuar dhe pasqyruar në certifikatë profesonin e punonjësit 

dhe mbi këtë vërtetim nuk mund të ketë kundërshtim pa rëzuar ligjshmërinë e 

certifikatës fillimisht.  

Së dyti dëshmia e aftësisë profesionale është kartoni që e vërteton plotësisht që 

personat në fjalë janë manovrator dhe jo bojaxhi ose shofera (pavarëisht se 

shofer janë dhe manovratorët), kjo dëshmi merret nga organet kompetente 

shtetërore gjë që është e pamundur të quhet jo e pavërtetë nga ana juaj. 

Së treti kjo arsye skualifikimi shkel nenin 49 të Kushtetutës së Shqipërisë ku 

është vendosur që secili ka të drejtë të fitojë mjetet e jetesës së tij me punë të 

ligjshme që e ka zgjedhur ose pranuar vetë. Ai është i lirë të zgjedhë vendin e 

punës si dhe sistemin e kualifikimit të vet profesional. Cfarë problemi ka që 

një jurist të jetë i diplomuar edhe si inxhinier ose një financier të ketë dhe 

diplomë fizikanti?? A është e ndaluar shkolllimi në më shumë se një profesios? 

Ne mendojmë që nuk ka asnjë ndalesë në të dretën e cdo njeriu për të ushtruar 

një ose disa profesione që ai është aftësuar të kryejë. 

Së katërti autoriteti kontraktor ka kryer një vlerësim në kundërshtim me nenin 

55 pika 2 e LPP ku është urdhëruar që AK vlerëson dhe krahason ofertat e 

vlefshme për të përcaktuar ofertën fituese në përputhje me procedurat dhe 

kriteret e përcaktuara në DT. Nuk duhet të përdoret asnjë kriter që nuk është 

përfshirë në dokumentat e tenderit. Në DT nuk është kërkuar në asnjë frazë që 

profesioni i punonjësit të vërtetohet nëpërmjet kodeve përkatëse të 

listpagesave. 

Sa më sipër pretendimi i autoritetit kontraktor nuk qëndron. 

 

- Lidhur me arsyen e dytë të skualifikimit sqarojmë se:  AK në kriteret kualifkuese të 

kësaj procedure prokurimi në pikën 2.1 ka kërkuar: a) Operatori Ekonomik duhet 

të paraqesë një dokument që vërteton se ka plotësuar të gjitha detyrimet e taksave 

dhe tarifave vendore, lëshuar nga Pushteti Vendor , për vitin 2018. 

Shoqëria jonë ka paraqitur në këtë procedurë prokurimi vërtetim për shlyerjen e 

taksave vendore për të  gjitha adresat ku ushtron aktivitet ipas QKB për vitet 

2013-2019 gjë e cila është mbi kërkesën e kërkuar. Ndërkohë që shoqëria jonë ka 

paeaqitur në këtë procedurë prokurimi taksat vendore të viteve 2013-2019 AK 

skualifikon ofertën ekonomike të shoqërisë sonë me pretendimin se skemi 

paraqitur në QKB ushtrimin e aktivitetit në Bashkinë Patos për tiu shmangur 

taksave vendore për vitin 2018 jo për vitin 2019 që është koha ee zhvillimit të 

punimeve në Bashkinë Patos. Kjo arsye skualifikimi është e pabazuar në fakte pasi 

shoqëria jonë i është përmbajtur vetëm kritereve që AK ka kërkuar në DST dhe jo 

kërkesave që KVO gjen si pretendime me arsyen e vetme atë të skualifikimit të 

ofertës ekonomike të shoqërisë sonë duke mos u mbështetur në asnjë bazë ligjore.  

Në mbështetje të arsyetimit tonë po ju bashkëlidhim vendimin e KPP 673/2017. 

Sa më sipër kërkojmë kualifkimin e shoqërisë sonë. 

II.6. Me shkresën nr.4109/5 prot datë 24.07.2019 autoriteti kontraktor i  ka kthyer përgjigje 

operatorit ekonomik ankimues duke vendosur mospranimin e ankesës. 

II.7. Në datën 30.07.2019 operatori ekonomik ankimues ka paraqitur ankesë pranë 

Komisionit të Prokurimit Publik me të njëjtën objekt me ankesën e paraqitur pranë autoritetit 

kontraktor. 

 

II.8. Nëpërmjet shkresës nr.8450 prot datë 08.08.2019 protokolluar me tonën me nr.1335/2 

prot datë 13.08.2019 me objekt “Dërgohet informacioni”, është depozituar në Komisionin e 

Prokurimit Publik informacioni i autoritetit kontraktor lidhur me procedurën e mësipërme të 

prokurimit. 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur, dokumentave të dërguara nga 

autoriteti kontraktor, 

 

Arsyeton 

 

III.1. Lidhur me pretendimin e operatorit ekonomik ankimues “Kevin Construksion” shpk 

mbi kundërshtimin e skualifikimit të ofertës së tij me arsyetimin se “Operatori Ekonomik ne 

permbushje te pikes 2.3.8 te Kapaciteti teknik: 2.3.8 Operatori ekonomik duhet te kete te 

punesuar minimalisht 2 (dy) punonjes manovratorë të mjeteve të rënda . Per keto punonjes 

duhet te paraqitet kontrata e punes e vlefshme , deshmite e drejtimit te vlefshme,leshuar nga 

institucionet perkatese , deshmite e kualifikimit te sigurimit teknik te vlefshme, dëshmitë e 

drejtimit te leshuara nga D.P.SH.T Rrugore si dhe te figuroje ne listepagesat e shoqerise per 

te pakten 3(tre) muajt e fundit. Agim Sakaj dhe Sami Shahu jane deklaruar nga OE si 

manovratore , por bazuar ne listepagesat e shoqerise “Kevin Construksion” sh.p.k te 

paraqitura ne SPE per muajin e fundit si dhe bazuar ne VKM nr 514, date 20.09.2017 "PËR 

MIRATIMIN E LISTËS KOMBËTARE TË PROFESIONEVE (LKP), TË RISHIKUAR": 

rezulton se Agim Sakaj i deklaruar si manovrator me kod 7131.07 figuron te jete bojaxhi per 

ndertesa ndersa Sami Shahu i deklaruar si manovrator me kod 8322.01 figuron te jete 

shofer”, Komisioni i Prokurimit Publik vëren se, 

III.1.1. Në shtojcën 12 “Kriteret e Vecanta të Kualifikimit”, pika 2.3/8 ”Për kapacitetin 

teknik”, të dokumentave të procedurës së prokurimit objekt ankimi përcaktohet kriteri si më 

poshtë : 

 

- 2.3.8 Operatori ekonomik duhet te kete te punesuar minimalisht 2 (dy) punonjes 

manovratorë të mjeteve të rënda . Per keto punonjes duhet te paraqitet kontrata e 

punes e vlefshme , deshmite e drejtimit te vlefshme,leshuar nga institucionet perkatese 

,deshmite e kualifikimit te sigurimit teknik te vlefshme, dëshmitë e drejtimit te leshuara 

nga D.P.SH.T Rrugore si dhe te figuroje ne listepagesat e shoqerise per te pakten 

3(tre) muajt e fundit. 

III.1.2. Nga verifikimet në sistemin e prokurimeve elektronike rezulton se operatori 

ekonomik ankimues ”Kevin Construksion” shpk në përmbushje të kriterit sa më sipër  ka 

dorëzuar dokumentacionin si  më poshtë: 

 

- Deklaratë mbi pikën 2.3.8 me përmbajtje si vijon: Manovratorët e kërkuar në 

pikën 2.3.8 janë si më poshtë: 

Manovrator: Asim Sakaj, Sami Shahu (Kontratë Pune+dëshmi kualiifkimi 

sigurimi teknik 

- Kontratë Pune datë 19.12.2018 lidhur ndërmjet punëdhënësit Kevin Construksion 

shpk dhe punëmarësit Sami Shehu në profesionin manovrator , Dëshmi e Aftësisë 

Profesionale për përdoruesit e makinierive të rënda të ndërtimit dhe punimeve në 

tokë Nr.507 lëshuar nga DPSHTRR për Sami Shahu data e lëshimit 28.01.2017 e 

vlefshme deri në 27.10.2022, Dëshmi Kualifikimi e sigurimit Teknik. 

- Kontratë Pune datë 20.11.2018 lidhur ndërmjet punëdhënësit Kevin Construksion 

shpk dhe punëmarësit Asim Sakaj  në profesionin manovrator, Dëshmi e Aftësisë 

Profesionale për përdoruesit e makinerive të rënda të ndërtimit dhe punimeve në 

tokë Nr.2353 lëshuar nga DPSHTRR për Asim Sakaj data e lëshimit 06.08.2015 e 

vlefshme deri në 05.08.2020, Dëshmi Kualifikimi e sigurimit Teknik. 

- Listpagesat e kontributeve të sigurimeve shoqërore e shëndetësore për periudhën 

Prill 2018-Maj 2019. 

 

III.1.3. Në nenin 46, pika 1, gërma “b”, të ligjit nr.9643, datë 20.11.2006 “Për prokurimin 

publik”, i ndryshuar, parashikohet shprehimisht: “Operatorët ekonomikë, për të marrë pjesë 

në procedurat e prokurimit, duhet të kualifikohen, pasi të kenë përmbushur të gjitha kriteret 

që autoriteti kontraktor i vlerëson të nevojshme, për sa kohë që ato janë në përpjestim me 

natyrën dhe përmasat e kontratës që do të prokurohen dhe jodiskriminuese. b) aftësia 

teknike: operatorët ekonomikë vërtetojnë se zotërojnë kualifikimet e nevojshme teknike, 

profesionale, kapacitetet organizative, makineritë, pajisjet e asete të tjera fizike, aftësitë   

organizative,   reputacionin   dhe   besueshmërinë,   përvojën   e   duhur,   si   dhe 

personelin e nevojshëm, për të zbatuar kontratën, siç është përshkruar nga autoriteti 

kontraktor në njoftimin e objektit të kontratës; 

Ndërsa në nenin 53, pika 3 të ligjit nr. 9643, datë 20.11.2006 “Për prokurimin publik”, i 

ndryshuar, parashikohet: “Autoriteti kontraktor, në zbatim të pikës 4 të këtij neni, vlerëson një 

ofertë të vlefshme, vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentat e tenderit...”. 

 

III.1.4. Në VKM Nr.914 datë 29.12.2014 neni 26 “Kontratat për Punë Publike” pika 8 

përcaktohet se:“Për të provuar kapacietet teknike dhe profesionale autoriteti kontraktor 

kërkon”  

a licenca profesionale të shoqërisë për realizimin e punimeve, objekt i kontratës, të 

lëshuara nga autoritetet kompetente shtetërore;dhe/ose 

 b) dëshmi për fuqinë punëtore të operatorit ekonomiktë nevojshëm për ekzekutimin e 

objektit të prokurimit;dhe/ose  

c) dëshmi për mjetet e pajisjet teknike, që ka në dispozicion apo që mund t’i vihen në 

dispozicion operatorit ekonomik për të përmbushur kontratën. 

 

III.1.5. Në Vendimin e Këshillit të Ministrave nr. 514, datë 20.09.2017 “Për miratimin e 

listës kombëtare të profesioneve (LKP), të rishikuar”, parashikohet: 

1. Miratimin e Listës Kombëtare të Profesioneve (LKP), të rishikuar, sipas tekstit që i 

bashkëlidhet këtij vendimi. 

2. Klasifikimi i Listës Kombëtare të Profesioneve, e njohur shkurtimisht si “LKP”, zbatohet 

për mbledhjen, klasifikimin dhe publikimin e të dhënave statistikore zyrtare. 

3. Lista Kombëtare e Profesioneve (LKP) zbatohet nga agjencitë statistikore, ministritë e 

linjës, institucionet qendrore dhe vendore, personat fizikë dhe juridikë, brenda territorit të 

Republikës së 

Shqipërisë. 

4. Kodet statistikore të Listës Kombëtare të Profesioneve (LKP), të përdorura deri para 

hyrjes në fuqi të këtij vendimi, zëvendësohen me kodet e parashikuara në Listën Kombëtare të 

Profesioneve (LKP), bashkëlidhur këtij vendimi. 

5. Instituti i Statistikave dhe agjencitë e tjera statistikore kryejnë përditësimin e informacionit 

statistikor zyrtar, duke filluar nga data e hyrjes në fuqi të këtij vendimi. 

6. Ngarkohen institucionet dhe subjektet e përmendura në pikën 3, për marrjen e masave 

përgatitore për zbatimin e Listës Kombëtare të Profesioneve (LKP), brenda gjashtë muajve 

nga data e hyrjes në fuqi të këtij vendimi. 

 

III.1.6. Referuar kriterit të vecantë të kualifikimit të dokumentave të procedurës së prokurimit 

objekt ankimi përcaktohet se operatori ekonomik duhet te kete te punesuar minimalisht 2 (dy) 

punonjes manovratorë të mjeteve të rënda . Per keto punonjes duhet te paraqitet kontrata e 

punes e vlefshme , deshmite e drejtimit te vlefshme leshuar nga institucionet perkatese , 

deshmite e kualifikimit te sigurimit teknik te vlefshme, dëshmitë e drejtimit te leshuara nga 

D.P.SH.T Rrugore si dhe te figuroje ne listepagesat e shoqerise per te pakten 3(tre) muajt e 

fundit. 

III.1.7. Nga shqyrtimi i dokumentacionit të dorëzuar nga operatori ekonomik ankimues në 

sistemin e prokurimeve elektronike  në përmbushje të këtij kriteri rezulton se janë paraqitur 

kontratat e punës, dëshmi të sigurimit teknik si dhe dëshmi drejtimi të lëshuara nga 

DPSHTRR  për punonjësit Sami Shahu dhe Asim Sakaj. Gjithashtu janë dorëzuar listpagesat 

e sigurimeve shoqërore e shëndetësore për periudhën e kërkuar nga ku rezulton se punonjësi 

Asim Sakaj është i deklaruar në listpagesat e muajit Mars , Prill, Maj 2019 me kodin 7131.07 

i cili referuar VKM nr. 514, datë 20.09.2017  i korenspondon profesioni bojaxhi.  

Ndërsa punonjësi Sami Shahu për muajin Mars 2019 është deklaruar me kod 7112.05 cili 

referuar VKM së sipërcituar i korenspondon profesioni murator. Ndërsa në listpagesat e 

muajit Prill 2019 dhe Maj  2019 Sami Shahu është deklaruar me kodin 8322.01 i cili referuar 

VKM së sipërcituar i korenspondon profesioni shofer. Gjithashtu me të njëjtin kod 8322.01 

në listpagesa, rezulton të jetë deklaruar edhe punonjësi Islam Palushi për të cilin ankimuesi 

pretendon se e ka deklaruar si manovrator në procedurën e prokurimit objekt ankimi. 

 

III.1.8. Në VKM nr. 514, datë 20.09.2017 të sipërcituar është përcaktuar Lista Kombëtare e 

Profesioneve, ku secilit profesion i korrespondon një kod profesioni i caktuar i veçantë dhe 

ndërmjet të tjerave është përcaktuar edhe kodi 8332, kod i cili i korrespondon profesionit të 

Shoferit të makinave të rënda dhe kamionëve sikundër është kërkuar në rastin konkret  në 

kriterin e kualifikimit (manovratorë të mjeteve të rënda). 

 

III.1.9. Bazuar në kodet e profesioneve të deklaruara në listëpagesat, të cilat janë të 

konfirmuara edhe nga ana e organeve përkatëse, konstatohet se operatori ekonomik ankimues 

nuk ka paraqitur dokumentacion të vlefshëm për punonjësit manovrator sic është kërkuar në 

dokumentat e tenderit, pra pavarësisht se ata kanë paraqitur Kontratat Individuale të Punës së 

bashku me dëshmitë e sigurimit teknik dhe dëshmi aftësie profesionale lëshuar nga oragnet 

kompetente dokumentacioni ka mangësi, pasi në listpagesat e shoqërisë këta punonjës nuk 

janë deklaruar si manovratorë (drejtues të mjeteve të rënda) por me kode të tjera të cilat nuk 

janë në përputhje me kërkesat e autoritteot kontraktor. 

III.1.10. Nisur nga sa më lart, Komisioni i Prokurimit Publik gjykon dhe vlerëson se 

dokumentacioni i paraqitur nga operatori ekonomik ankimues “Kevin Construksion” shpk në 

këtë procedurë prokurimi nuk arrin të provojë faktin që këta operatorë ekonomikë për gjithë 

periudhën e kërkuar në dokumentat e tenderit ka të punësuar  dy manovratorë të deklaruar si 

të tillë edhe në listpagesat e shpqërisë ndaj dhe dokumentacion i paraqitur prej tij nuk mund 

të konsiderohet i vlefshëm.  

 

III1.11. KPP gjykon se kriteret e veçanta për kualifikim kanë si synim kryesor që t’i 

shërbejnë autoritetit kontraktor për njohjen e gjendjes dhe kapaciteteve të operatorëve 

ekonomikë, të cilët, nëpërmjet dokumentacionit të paraqitur duhet të vërtetojnë se zotërojnë 

kualifikimet e nevojshme teknike, profesionale, kapacitetet ekonomike, financiare dhe 

organizative, makineritë, pajisjet e asete të tjera fizike, reputacionin dhe besueshmërinë, 

përvojën e duhur, si dhe personelin e nevojshëm, gjithçka në funksion të realizimit me sukses 

të kontratës.  

Në varësi të kontratës dhe volumit të saj autoriteti kontraktor përcakton kërkesat e veçanta 

për kualifikim, të cilat janë të detyrueshme për t’u përmbushur nga operatorët ekonomikë 

pjesëmarrës në procedurat e prokurimit.  

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentat e tenderit dhe ofertat që nuk përgatiten në përputhje me këto 

dokumenta duhet të refuzohen si të papranueshme. 

 

III.1.12. Gjithashtu, Komisioni sqaron se nëse operatorët ekonomikë ankimues do të kishin 

pretendime në lidhje me kriteret e vendosura nga autoriteti kontrakor në dokumentat e 

tenderit kanë patur në dispozicion momentin procedurial të paraqitjes së ankesës lidhur  me 

kriteret e përcaktuara në dokumentat e tenderit, parashikuar nga neni 63 pika 1/1 e LPP.  Në 

nenin 63 pika 1/1 të ligjit nr.9643 datë 20.11.2006 “Për Prokurimin Publik”, i ndryshuar 

parashikohet se “Në rastin e ankesave për dokumentet e tenderit, operatorët ekonomikë mund 

të  ankohen pranë autoritetit kontraktor brenda 7 ditëve nga data e publikimit të njoftimit të 

kontratës në faqen në internet të Agjencisë së Prokurimit Publik. Me marrjen e ankesës me 

shkrim, autoriteti kontraktor pezullon vazhdimin e procedurës së prokurimit, derisa ankesa të 

jetë shqyrtuar plotësisht, përfshirë dhe nxjerrjen e një vendimi brenda 3 ditëve nga data e 

depozitimit të ankesës. Ndaj vendimit përfundimtar të autoritetit kontraktor mund të bëhet 

ankim në Komisionin e Prokurimit Publik, në përputhje me pikën 6 e në vijim të këtij neni”.   

Gjithashtu, kuadri ligjor parashikon një sërë elementësh si garanci për operatorët ekonomikë 

të cilët kanë paqartësi në lidhje me intepretimin e kërkesave të autoritetit kontraktor dhe/ose 

mënyrës së plotësimit të kritereve kualifikuese. Në rast se operatori ekonomik ankimues do të 

kishte paqartësi në lidhje mbi plotësimin e kërkesës së mësipërme, ka patur në dispozicion 

momentin procedurial të paraqitjes së kërkesës për sqarime pranë autoritetit kontraktor deri 

në pesë ditë para dorëzimit të ofertave parashikuar nga neni 42 i LPP-së. Në nenin 42, pika 1 

të ligjit nr.9643 datë 20.11.2006 “Për Prokurimin Publik”, i ndryshuar, parashikohet se “ […] 

Ofertuesi i mundshëm mund të kërkojë sqarime për dokumentet e tenderit nga autoriteti 

kontraktor, i cili duhet t’i përgjigjet çdo kërkese për sqarim të dokumenteve të tenderit, të 

bërë nga çdo operator ekonomik, me kusht që kërkesa të jetë marrë jo më vonë se 5 ditë para 

afatit përfundimtar të dorëzimit të ofertave. Autoriteti kontraktor duhet të përgjigjet brenda 3 

ditëve nga depozitimi i kërkesës, në mënyrë që të bëjë të mundur dorëzimin e ofertës në kohë 

nga operatori ekonomik dhe, pa identifikuar burimin e kërkesës, duhet t’ia komunikojë 

sqarimin përkatës të gjithë operatorëve ekonomikë, që kanë tërhequr dokumentet e tenderit 

[…]”. 

Sa më sipër pretendimet e operatorit ekonomik ankimues nuk qëndrojnë. 

 

III.2. Lidhur me pretendimet e tjera të ngritura nga operatori ekonomik ankimues mbi 

skualifikimin e ofertës së tij në procedurën e prokurimit objekt ankimi, Komisioni i 

Prokurimit Publik gjykon se për sa kohë që pretendimet e mësipërme nuk qëndrojnë dhe 

operatori ekonomik ankimues nuk përmbush kriteret e veçanta të kualifikimit dhe gjendja e 

tij faktike juridike pas arsyetimit të K.P.P do të mbetet e skualifikuar, shqyrtimi në themel i 

pretendimeve të tjera të palës ankimuese nuk ndryshojnë gjendjen juridike të këtij operatori e 

për rrjedhojë nuk do të merren në shqyrtim në respekt të parimit të ekonomisë në shqyrtimin 

administrativ. 

Për sa më sipër, në mbështetje të nenit 19/1 dhe vijues, të Ligjit Nr. 9643, datë 20.11.2006 

“Për Prokurimin Publik”, të ndryshuar, nenit 31 të Vendimit të Komisionit të Prokurimit 

Publik nr. 596/2018, datë 12.09.2018 “Për miratimin e rregullave “Për Organizimin dhe 

Funksionimin e Komisionit të Prokurimit Publik”, Komisioni i Prokurimit Publik, njëzëri 

 

Vendos 

 

1. Të mos pranojë ankesën e paraqitur nga  operatori ekonomik “Kevin Construksion” 

shpk për procedurën e prokurimit, “Procedurë e Hapur”, me Nr. REF-23656-05-24-

2019, me objekt “Rikonstruksioni i rrugës " 8 Marsi", Lagja "Visarion Xhuvani", me 

fond limit 13,110,055 leke pa tvsh, zhvilluar në datën 26.06.2019 nga autoriteti 

kontraktor, Bashkia Elbasan. 

 

2. Autoriteti kontraktor lejohet të vijojë me hapat e mëtejshëm të procedures së 

prokurimit. 

 

3. Kundër këtij vendimi, mund të bëhet ankim në Gjykatën Administrative të Shkallës së 

Parë, Tiranë. 

 

4. Kopje e këtij vendimi i dërgohet për njoftim Agjencisë së Prokurimit Publik. 

 

Ky vendim hyn në fuqi menjëherë.  

Nr. 1335 Protokolli; Datë  30.07.2019 

KOMISIONI I PROKURIMIT PUBLIK 

 

           Nënkryetar             Anëtar              Anëtar                             Anëtar 

   Enkeleda Bega                   Vilma Zhupaj             Lindita Skeja          Merita Zeqaj 

 

 

 Kryetar 

        Evis Shurdha 

 

 

 

 

 

 

 

 


